
Дневни билтени

На 11.04.2022 во 22.00 часот во Охрид, полициски службеници од Одделението за
недозволена трговија со дрога при СВР Охрид го привеле В.Д.(28) од Охрид. При
претрес во неговиот дом, извршен со судска наредба, била пронајдена и одземена
марихуана. По целосно документирање на случајот против него ќе биде поднесена
соодветна пријава.

 

На 11.04.2022 на ул.„Прилепска“ во Битола, полициски службеник од Отсекот за општ
криминал при СВР Битола го лишил од слобода А.Џ.(24) во Битола. Тој бил затекнат при
извршување тешка кражба во објект во изградба. Одземените предмети биле пронајдени
и вратени на сопственикот. По целосно документирање на случајот против А.Џ. ќе биде
поднесена соодветна пријава.

 

На 11.04.2022 во 16.15 часот на ул.„Брсјачка буна“ во Скопје, полициски службеници од
СВР Скопје го лишиле од слобода А.Ѓ.(21) од Скопје. Тој се сомничи дека на 07.04.2022
со употреба на сила извршил разбојништво над малолетник од Скопје, при што одзел
мобилен телефон, кој го продал на трето лице. Во службен разговор во полициска
станица тој го признал делото, а телефонот бил пронадејн и вратен на сопственикот.
А.Ѓ. бил задржан во полициска станица и по целосно документирање на случајот против
него ќе биде поднесена соодветна пријава.

 

На 11.04.2022 во 16.45 на ул.„Јајце“ во Скопје, полициски службеници од СВР Скопје го
лишиле од слобода Е.П.(18) од Скопје. Тој се сомничи дека извршил „тешка кражба“ во
куќа сопственост на И.А.(55) од Скопје, при што одзел неколку предмети. Во службен
разговор во полициска станица тој го признал делото, а одземените предмети биле
пронајдени и вратени на сопственикот. По целосно документирање на случајот против
него ќе биде поднесена пријава по член 236 од Кривичниот законик.

 

На 11.04.2022 во Велес, полициски службеници од СВР Велес ги лишиле од слобода А.М.
(22) и Л.М.(20), двајцата од Скопје, со престој во Велес. Тие се сомничат дека извршиле
кривично дело „тешка кражба“, при што одзеле повеќе предмети од двор од куќа на
улица „Кресненско востание“, сопственост на Ф.А.(37) од Велес. Одземените предмети
биле пронајдени и ќе бидат вратени на сопственикот. По целосно документирање на
случајот ќе следи соодветен поднесок.

 

На 12.04.2022 во 03.50 часот, полициски службеници од СВР Куманово го лишиле од
слобода Е.Б.(29) од Куманово. Тој се сомничи дека претходниот ден извршил кражба во
деловен објект на улица „Гоце Делчев“ од каде одзел повеќе предмети. Тој бил
приведен во полициска станица и по целосно документирање на случајот против него ќе
следува соодветна пријава.

На 11.04.2022 во 15.00 часот, полициски службеници од СВР Куманово ги лишиле од
слобода Б.Б.(49) и Г.Ќ.(50) од Куманово, затоа што кај нив била пронајдена прашкаста
материја. Истиот ден во 21.00 часот го лишиле од слобода Е.Б.(32) од Куманово, затоа
што кај него биле пронајдени марихуана, прашкаста материја и таблети. По целосно
документирање на случајот против нив ќе бидат поднесени соодветни пријави.

 

На 12.04.2022 во 00.40 часот на подрачјето на населба Железара во Скопје, полициски
службеници од Единицата за интервентна полиција при СВР Скопје го лишиле од
слобода А.А.(31) од Скопје, затоа што кај него била пронајдена марихуана. По целосно
документирање на случајот ќе биде поднесен соодветен поднесок.

 

На 11.04.2022 во 22.40 часот на подрачјето на населба Кисела Вода, полициски
службеници од Единицата за интервентна полиција при СВР Скопје го лишиле од
слобода К.П.(35) од Скопје, затоа што кај него била пронајдена марихуана. По целосно
документирање на случајот ќе биде поднесен соодветен поднесок.

 

На 11.04.2022 во 22.10 часот на подрачјето на населба Аеродром, полициски
службеници од Единицата за интервентна полиција при СВР Скопје го лишиле од
слобода Л.З.(20) од Скопје, затоа што кај него била пронајдена марихуана. По целосно
документирање на случајот ќе биде поднесен соодветен поднесок.

 

На 11.04.2022 на подрачјето на СВР Штип, полициски службеници спроведоа акциска
контрола за санкционирање на возачи кои управуваат возила со брзина поголема од
пропишаната. За време на контролата биле констатирани 19 прекршоци, од кои 10
надвор од населено место и 9 во населено место. На сите возачи им биле изречени
соодветни санкции. Истиот ден, во периодот од 08.00 до 13.00 часот на подрачјето на
СВР Штип спроведена е акциска контрола за прекршоци сторени од страна на возачите
за недавање првенство на минување на пешаците во сообраќајот. Од извршената
контрола биле констатирани 7 прекршоци. На сите им биле изготвени соодветни
поднесоци. Санкционирани биле и 30 други видови на прекршоци, од кои 8 за
управување возило без возачка дозвола, 2 за технички неисправно возило, 3 за
нерегистрирано возило, 2 за некористење сигурносен појас, 7 за користење мобилен
телефон, 2 за прекрошци сторени од пешаци и 6 за непрописно паркирање.

 

На 11.04.2022 на територијата на СВР Битола, полициски службеници спроведоа
акциска контрола за санкционирање на возачи кои управуваaт возила со брзина
поголема од пропишаната. Притоа, санкционирани биле 22 возачи, од кои 11 санкции се
изречени на територија на Ресен, 6 на територија на Битола, 4 во Прилеп и 1 во Демир
Хисар.

 

На 11.04.2022 во 16.35 часот во СВР Скопје било пријавено дека на автопатот Куманово
- Скопје, во близина на клучка Хиподром, товарно возило „фиат фиорино“, со скопски
регистарски ознаки, управувано од Д.Ѓ.(31) од Скопје, излетало надвор од патот. На
местото на несреќата починал Д.Ѓ., а смрт констатирала екипа од Итна медицинска
помош. Извршен бил увид од увидна екипа од СВР Скопје и Јавен обвинител, по чија
наредба телото било дадено на обдукција.

 

На 11.04.2022 во 22.50 часот во СВР Струмица било пријавено дека на локалниот пат во
с.Добрашинци, струмичко, патничко возило „фолксваген голф“, со струмички
регистарски ознаки, управувано од А.Д.(19) од с.Ангелци, струмичко, излетало надвор
од коловозот. Притоа, со тешки телесни повреди се здобиле сопатниците В.Н.(20) и С.Н.
(19), двајцата од с.Градошорци, струмичко, а со телесни повреди се здобиле М.С.(19) од
с.Ангелци и возачот А.Д., констатирани во Општата болница во Струмица. Извршен е
увид од увидна екипа од СВР Струмица.

 

На 11.04.2022 во 19.40 часот во Полициска станица Аеродром, М.Д.(36) од Скопје
пријавила дека на бул.„АСНОМ“ нејзината малолетна ќерка била касната од куче
скитник.

 

На 12.04.2022 околу 01.50 часот во СВР Скопје било пријавено дека на ул.„Војвода
Васил Чакаларов“, патничко возило „рено“, со скопски регистарски ознаки, управувано
од Љ.К.(58) од Скопје, излетало од коловозот. По несреќата Љ.К. бил пренесен во
Комплексот клиники „Мајка Тереза“, каде што му биле констатирани тешки телесни
повреди. Извршен бил увид од Јавен обвинител и увидна екипа од СВР Скопје.

 

На 11.04.2022 во 09.30 часот во Полициска станица Карпош, О.К.(66) од Скопје
пријавила дека на ул.„Франц Месеснел“ во Скопје била касната од куче.  

На 11.04.2022 околу 18.30 часот на ул.„Генерал Михајло Апостолски“ во Скопје,
полициски службеници од Полициската станица Карпош го лишиле од слобода Е.О.(33)
од Скопје. Тој бил затекнат при извршување тешка кражба во Педагошкиот факултет,
при што одзел повеќе предмети. Одземените предмети биле пронајдени и вратени на
сопственикот. Исто така, тој се сомничи дека околу 18.00 часот одзел предмети од двор
на куќа на ул.„Алжирска“, кои исто така биле пронајдени и вратени на сопственикот. По
целосно документирање на случајот против него ќе биде поднесена соодветна кривична
пријава.

 

На 11.04.2022 околу 12.30 часот на подрачјето на Кисела Вода од страна на полициски
службеници лишени се од слобода И.А.(43) и А.М.(43), двајцата од Скопје. Имено, во
периодот од октомври 2021 до април 2022, И.А. со усмен договор му дал на заем пари на
Д.И.(30) од Скопје со определена месечна камата, при што до март 2022, Д.И. редовно
му ги плаќал месечните рати по основ камата. Според пријавеното, на 27.03.2022, И.А.
телефонски побарал од Д.И. да му даде сума пари во вредност поголема од дадениот
заем за да го затвори долгот, а на 03.04.2022 повторно му се јавил, обидувајќи се да му
изнуди сума пари повеќекратно поголема од вредноста на заемот, притоа упатувајќи
закани до него и неговото семејство. На 04.04.2022 Д.И. го пријавил случајот во
полиција, а по преземени мерки и активности од страна на полициски службеници, И.А.
бил приведен заедно со А.М., кој бил со него при примопредавање на дел од изнудените
пари од страна на Д.И.. Во консултација со Јавен обвинител, по документирање на
случајот ќе биде поднесен соодветен поднесок по член 258, поради постоeње основи на
сомнение за сторeно кривично дело „изнуда“.

 

Денеска (12.04.2022) од страна на СВР Струмица - ОВР Гевгелија до надлежното ОЈО
Гевгелија е поднесена кривична пријава против Т.П.(30) од Валандово и Ј.Р.(31) од
Гевгелија по чл.215 ст.1 од Кривичниот законик. Имено, на 08.04.2022 од страна на
полициски службеници од Секторот за недозволена трговија со дрога, оружје и опасни
материи при ОКП во соработка со ОСОСК, САЕ „Тигар“ и ОВР Гевгелија во Гевгелија
беше спречен транспорт на 16 килограми марихуана во вредност од 50 илјади евра, која
требало да биде транспортирана од нашата држава до Република Грција, како крајна
дестинација. По преземени мерки и активности во координација со Јавен обвинител од
ОЈО ГОКК, во попладневните часови во с.Мрзенци била запленета марихуана, спакувана
во 20 полиетиленски пакувања кои биле сместени во 2 торби, а на 11.04.2022, по
обезбедени материјални докази, биле приведени Т.П. и Ј.Р., при што се запленети две
возила и неколку мобилни телефони. Лицата ќе бидат спроведени пред Судија на
претходна постапка од Основен Суд Гевгелија.

 

На 11.04.2022, полициски службеници од Полициската станица Неготино го лишиле од
слобода Т.Л.(47) од Демир Капија, затоа што со службениот пиштол, сопственост на
Министерството за земјоделство, шумарство и водостопанство, каде што работи, му се
заканил на неговиот брат. Т.Л. бил приведен во полициска станица, а при претрес во
неговиот дом биле пронајдени и одземени пиштолот, 1 рамка со 9 куршуми 7.62 ммм и
службена легитимација од Министерство за земјоделство шумарство и водостопанство на
Република Северна Македонија - Шумски полицаец.

 

На 11.04.2022, во периодот од 08.00 до 13.00 часот на подрачјето на СВР Велес, била
спроведена акциска контрола за санкционирање на возачите кои не даваат првенство на
минување на пешаците на пешачки премин. Притоа, биле констатирани и
санкционирани 8 прекршоци (Велес - 7 и Кавадарци - 1).

 

ОВР Струга поднесе кривична пријава против Р.Ч.(58) од струшкото село Драслајца,
поради постоење основи на сомнение за сторено кривично дело „злоупотреба на
службена положба и овластување“. Пријавениот, во својство на благајник во ЈЗУ „Завод
за нефрологија“ во Струга, во периодот од 2018 до 2022 година секој месец во различни
износи вршел незаконско зголемување на својата плата, со што го оштетил буџетот на
болницата стекнувајќи се со противправна имотна корист од 342.317 денари.

 

ОВР Кичево поднесе кривична пријава против Б.М.(24) од Скопје, поради постоење
основи на сомнение за сторено кривично дело „неовластено производство и пуштање во
промет на наркотички дроги, психотропни супстанци и прекурсори“. При преглед на
патничко возило „алфа ромео“, со скопски регистарски ознаки, што го управувал
пријавениот на магистралниот пат Кичево-Охрид, полициските службеници пронајдоа и
одзедоа марихуана.

 

На 11.04.2022 во 15.00 часот во Полициска станица Бит Пазар, С.М.(32) од Скопје
пријавил дека на бул.„Крсте Мисирков“ бил физички нападнат од едно лице, поради
недоразбирање при купопродажба на производ. Се преземаат мерки за расчистување на
случајот.

 

На 11.04.2022 во 12.15 часот во Полициска станица Бит Пазар, Ф.С.(19) од Скопје
пријавил дека на улица „Ќемал Сејфула“ бил физички нападнат од неколку лица, поради
претходно недоразбирање. Се преземаат мерки за расчистување на случајот.

 

На 11.04.2022 во 13.30 часот во Полициска станица Центар било пријавено дека во
приватна болница во Скопје со тешки телесни повреди бил донесен е И.С.(39) од Скопје.
Во разговор со полициски службеници тој изјавил дека се повредил додека извршувал
работни задачи на бул.„Кузман Јосифовски Питу“ за фирма од Скопје. За случајот бил
известен трудов инспектор.

 

На 11.04.2022 околу 07.00 часот во СВР Скопје, Ф.Н.(37) од Република Србија пријавил
дека во Скопје бил физички нападнат од Е.Љ.. Се преземаат мерки за расчистување на
случајот.

 

На 11.04.2022 во 19.55 часот во Полициска станица Аеродром, Б.Г.(27) од Скопје
пријавил дека на бул.„АСНОМ“ во Скопје бил каснат од куче скитник.

 

На 11.04.2022 во 21.45 часот во Полициска станица Чаир, А.С.(18) од Скопје пријавил
дека на ул.„Втора македонска бригада“ бил физички нападнат од малолетник. Се
преземаат мерки за расчистување на случајот.

 

На 11.04.2022 во 08.15 часот во СВР Скопје било пријавено дека на ул.„Дренак“ во
Скопје настанал пожар во стан сопственост на Н.С.(38) од Скопје. Екипа на Бригадата за
противпожарна заштита Скопје го изгаснала пожарот, а повредени лица нема. Увид
извршила екипа на СВР Скопје.

 

СВР Тетово поднесе кривична пријава против Д.М.(24) од Тетово, поради постоење
основи на сомнение за сторени кривични дела „тешка кражба’’ и „неовластено
изработување, држење, посредување и тргување со оружје или распрскувачки
материи“. Пријавениот, во периодот од ноември до декември 2021 година, извршил
тешка кражба во куќа на ул.„Ван Вардарска“ во Тетово, сопственост на Ќ.Б., од каде што
одзел разновидна техничка стока. При преземање мерки, полициски службеници од СВР
Тетово на 05.12.2021 извршиле претрес во домот на пријавениот и повеќе куршуми од
различен калибар, еден пиштол марка „Ekol Aras Magnum“ и неколку испукани чаури.

 

На 11.04.2022 во 09.15 часот во Полициската станица Свети Николе, Н.П.(64) од
Куманово, управител на правно лице лоцирано во близина на с.Пеширово,
светиниколско, пријавил дека во периодот од 14.00 часот на 08.04.2022 до 07.00 часот
на 11.04.2022 со употреба на сила било влезено во работилници за поправка на делови
за авиони и биле одземени предмети, делови и апаратури. Се преземаат мерки за
расчистување на случајот.

 

На 11.04.2022 во 18.25 часот во Полициска станица Гази Баба, В.Ш.(48) од Скопје
пријавил дека на подрачјето на општина Гази Баба, по претходна вербална расправија
во угостителски објект, физички бил нападнат со остар предмет од С.Н и К.Н., двајцата
од Скопје. Се преземаат мерки за расчистување на случајот.

 

На 11.04.2022 во 09.15 часот во СВР Скопје било пријавено дека во спортска
обложувалница на бул.„Партизански одреди“ едно лице со закана кон вработената се
обидело да одземе пари, но било спречено во намерата. Увид бил извршен од екипа на
СВР Скопје и се преземаат мерки за расчистување на случајот.

 

Регионалниот центар за гранични работи Исток поднесе кривична пријава против М.Д.
(23) и Б.Б.(22), двајцата од Берово, поради постоење основи на сомнение за сторено
кривично дело „фалсификување исправа” и „непостапување според здравствените
прописи за време на епидемија”. На 28.02.2022 на Граничен премин Делчево,
пријавениот приложил фалсификуван негативен ПЦР тест.

 

Извадок на дел од дневни настани 12.04.2022

МИНИСТЕРСТВО

 Министер

 Заменик министер

 Државен секретар

 Биро за јавна безбедност

АНАЛИЗИ И СТАТИСТИКИ

 Сообраќај

 Јавен ред и мир

 Гранични работи

 Криминалитет

ИНСТИТУЦИИ

 Влада

 Претседател

 Собрание

 Јавно обвинителство

 Центар за обука

ОСТАНАТИ ЛИНКОВИ

 Фото галерија

 Видео галерија

 Закажување со лични документи

 CSCA-MK

 Адреси и контакт телефони

 Архива

 FAQ

